
ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ՅՈՒՆԵՍԿՕ-Ի ՊԱՏՎԻՐԱԿՈՒԹՅՈՒՆԸ

Ապրիյի 22-ին, Մայր Աթոռ Սուրբ էջմիածնում, Ն.Ս.Օ.Տ.Տ. Գարեգին Բ. Ծայրագույն 
Պատրիարք եւ Ամենայն Հայոց Կաթողիկոսն ընդունեց հայ գրատպության 500-ամյակի եւ 
ՅՈՒՆԵՍԿՕ-ի կողմից Երեւանը 2012 թ. գրքի համաշխարհային մայրաքաղաք հռչակման 
միջոցառումների շրջանակներում Երեւանում անցկացվող ՅՈՒՆԵՍԿՕ-ի Համաշխարհա­
յին ժառանգության կոնվեցիայի 40-ամյակին նվիրված գիտաժողովի մասնակիցներին:

Հանդիպմանը ներկա էին Մայր Աթոռի Հրատարակչական բաժնի տնօրեն Տ. Նաթան 
եպիսկոպոս Հովհաննիսյանը, Գեւորգյան հոգեւոր ճեմարանի տեսուչ Տ. Գեւորգ եպիսկո­
պոս Սարոյանը, ՀՀ Մշակույթի նախարար Հասմիկ Պողոսյանը, ՅՈՒՆԵՍԿՕ-ի 36-րդ հա­
մաժողովի նախագահ Կատալին Բոգյայը եւ ՅՈՒՆԵՍԿՕ-ի գլխավոր տնօրենի տեղակալ 
Գետաչեւ էնդիգան:

Հանդիպման ընթացքում Վեհափառ Հայրապետը պատվիրակության անդամնե­
րին ներկայացրեց Մայր Աթոռ Սուրբ էջմիածնի առաքելությունը հայ ժողովրդի կյանքում, 
հայոց հոգեւոր կենտրոնի կրթական-լուսավորական կարեւոր դերակատարությունը: Անդ­
րադառնալով հայ գրատպության զարգացման գործում Հայ Եկեղեցու ունեցած կարեւոր 
ավանդին' Հայոց Հայրապետը նշեց, որ Մայր Աթոռ Ս. էջմիածնում է բացվել տարածաշր­
ջանի առաջին տպարանը 1771 թ., որ շարունակում է գործել առ այսօր:

Նորին Սրբությունն իր օրհնությունն ու բարեմաղթանքները բերեց գիտաժողովի մաս­
նակիցներին' գոհունակություն հայտնելով Երեւանը 2012 թ. գրքի համաշխարհային մայ­
րաքաղաք հռչակելու առիթով: Ամենայն Հայոց Կաթողիկոսը համոզմունք հայտնեց, որ այն 
գեղեցիկ մի առիթ պիտի հանդիսանա փոխադարձորեն միմյանց ճանաչելու, ծանոթանա­
լու հայության հոգեւոր-մշակութային արժեքներին, որոնք արտահայտում են հայ ժողովրդի 
էությունը, նրա տեսիլքներն ու երազանքները:

Վերջում Նորին Սրբությունն աղոթք բարձրացրեց առ Աստված' հայցելով, որ Տերը 
խաղաղություն պարգեւի համայն աշխարհին, եւ բոլոր ժողովուրդներն իրենց բարօր կյանքն 
ապրեն միմյանց հետ բարեկամության մեջ:

ՄԱՅՐ ԱԹՈՌ ՍՈՒՐԲ էՋՄԻԱԾՆԻ 
ՏԵՂԵԿԱՏՎԱԿԱՆ ՀԱՄԱԿԱՐԳ

ԱՄԵՆԱՅՆ ՀԱՅՈՑ ԿԱԹՈՂԻԿՈՍՆ ԸՆԴՈՒՆԵՑ 
ՄԻԼԱՆԻ ՆԱՀԱՆԳԱՊԵՏԻՆ

Ապրիլի 23-ին, Մայր Աթոռ Ս. էջմիածնում Ն.Ս.Օ.Տ.Տ. Գարեգին Բ. Ծայրագույն Պատ­
րիարք եւ Ամենայն Հայոց Կաթողիկոսն ընդունեց Մխանի նահանգապետ Գվիդո Պոդես- 
տային' ուղեկցությամբ Կոտայքի թեմի առաջնորդ Տ. Առաքել եպիսկոպոս Քարամյանի եւ 
Կոտայքի մարզպետ Կովալենկո Շահգալդյանի:


